
Bülleteni

Yanvar
2020



2

Kənd təsərrüfatı 
                  sahəsi üzrə istehsal göstəriciləri

 	   	 2020-ci ilin yanvar ayı ərzində kənd təsərrüfatı məhsullarının ümumi 

istehsal həcmi ötən ilin müvafiq dövrü ilə müqayisədə 3.6% artıb  (Şəkil 1).

Şəkil 1. Kənd təsərrüfatı məhsullarının fiziki həcm indeksi
             müqayisəli qiymətlərlə, əvvəlki ilə nəzərən

Mənbə: Dövlət Statistika Komitəsi

	 Kənd təsərrüfatı məhsullarının ümumi istehsal həcminin dəyəri faktiki 

qiymətlərlə 335.3 milyon manat təşkil edib ki, bunun da 95.5 faizi (320.3 milyon 

manat) heyvandarlıq sahəsinin, 4.5 faizi (15.0 milyon manat) bitkiçilik sahəsinin 

payına düşüb.

 	

	 2020-ci ilin yanvar ayında kənd təsərrüfatı, meşə və balıqçılıq sahəsində 

yaradılan əlavə dəyərin ÜDM-də payı 2.9% təşkil edib (Şəkil 2).

Şəkil 2. Kənd təsərrüfatı, meşə və balıqçılıq sahəsinin ÜDM-də payı

Mənbə: Dövlət Statistika Komitəsi

 	 2020-ci ilin yanvar ayında kənd təsərrüfatı məhsullarının istehsal həcmi artıb 

(Cədvəl 1).

Cədvəl 1. Kənd təsərrüfatı məhsullarının istehsalı

Malın adı Ölçü
Yanvar
2020

Yanvar 
2019

Ötən ilin müvafiq 
dövrünə nisbəti, 

%-lə

Ət (diri çəkidə) min ton 41.9 40.7 +2.9

Süd min ton 154.8 152.5 +1.5

Yumurta mln. ədəd 160.3 144.2 +11.2

Tərəvəz  min ton 18.0 15.6 +15.3

Mənbə: Dövlət Statistika Komitəsi

	 Fevral ayının 1-nə kimi 1010.6 min hektar və ya keçən ilin müvafiq dövrü ilə 

müqayisədə 1,1 faiz çox sahədə dən üçün payızlıq bitkilər əkilib (Cədvəl 2).	

Cədvəl 2. 2020-ci ilin məhsulu üçün payızlıq bitkilərin səpini, min hektar

 2020-ci il 2019-cu il Fərq, %-lə

Dən üçün payızlıq bitkilər səpilib - 
cəmi

1,010.60 999.9 101.1

Ondan:   

buğda 641.0 668.5 95.9

arpa 369.3 331.2 111.5

sair (çovdar) 0.3 0.2 150.0

Mənbə: Dövlət Statistika Komitəsi

Kənd təsərrüfatı
                         məhsulları bazarı 

 	 2020-ci ilin yanvar ayında 54.2 milyon ABŞ dolları həcmində kənd təsərrüfatı 

məhsulu ixrac olunub. Kənd təsərrüfatı məhsulları ixracının həcmi ötən ilin müvafiq 

dövrünə nəzərən dəyər ifadəsində 9.6 faiz azalıb  (Şəkil 3).

Şəkil 3. Kənd təsərrüfatı məhsullarının ixracı, milyon ABŞ dolları

Mənbə: Dövlət Gömrük Komitəsi

	 Müqayisə olunan dövr üzrə əsas kənd təsərrüfatı məhsullarının ixrac 

göstəriciləri Cədvəl 3-də verilib.

Cədvəl 3. Kənd təsərrüfatı məhsullarının ixracı

Məhsulun adı

Yanvar
2020

Yanvar
2019

Ötən  ilin müvafiq 
dövrünə nisbəti, %-lə

miqdarı 
(min ton)

məbləği 
(mln. ABŞ 

dolları)

miqdarı 
(min ton)

məbləği 
(mln. ABŞ 

dolları)

miqdara 
görə

məbləğə 
görə

Kartof 78.6 33.8 67.0 28.2 117.4 120.09

Tərəvəz 12,893.2 15,198.0 15,639.9 12,727.9 82.4 119.41

Meyvə 24,546.4 26,804.7 31,764.5 30,679.3 77.3 87.371

Arpa - - 6,554.9 1,105.6 - -

Tütün xammalı 221.4 486.9 675.1 1,792.4 32.8 27.166

Pambıq mahlıcı 7,860.4 10,561.0 8,250.2 11,929.3 95.3 88.53

Gön-dəri 606.4 1,023.7 481.1 1,109.1 126.0 92.295

Heyvandarlıq 
məhsulları*

x 138.3 x 637.4 x 21.698

Cəmi x 54,246.4 x 60,009.0 x 90.397

Mənbə: Dövlət Gömrük Komitəsi
*Heyvandarlıq məhsullarına ət, süd və qaymaq, yun, təbii bal, yumurta, xam ipək və diri heyvanların dəyəri  daxildir.

60.0

54.2

2020  yanvar 2019  yanvar

  	 Cari  ilin   yanvar ayında almanın (“Simerenko”, “Palmet”), armudun  

(“Krasavitsa”, “Konfrans”), narın, heyvanın,  mandarinin, korolyokun, xurmanın 

soğanın (Ağdam sarı və qırmızı), xiyarın, kələmin, sarımsağın, pomidorun (“Çəhrayı” 

və Şəmkir) topdansatış qiyməti əvvəlki aya nisbətən artıb, digər məhsulların qiyməti 

isə aşağı olub və ya sabit qalıb (Cədvəl 4).

Cədvəl 4. Yanvar ayında kənd təsərrüfatı məhsullarının topdansatış 
qiymətinin əvvəlki aya nisbətən dəyişməsi (manatla)

Adı Dekabr 
2019

Yanvar 
2020

Fərq Adı Dekabr 
2019

Yanvar 
2020

Fərq

Meyvə

Alma 

Qızıl əhmədi

Armud

Krasavitsa

2.0 2.0 0.0% 2.1 2.15 2.40%

Simerenko Konfrans

0.75 0.85 13.3% 1.7 2.55 50.0%

Palmet Yerli

0.85 0.9 5.9% 1.75 2.35 34.3%

Heyva
Yerli

Nar 

Göyçay

1.05 1.15 9.5% 1.45 1.75 20.7%

Mandarin
Yerli Kürdəmir

1.1 1.5 36.4% 1.15 1.6 39.1%

Xurma
Yerli

Korolyok
Yerli

0.52 0.85 63.5% 0.8 1.0 25.0%

 Tərəvəz

Kartof 

Gədəbəy

Soğan 

Ağdam sarı

0.7 0.62 -11.40% 0.4 0.54 35.0%

Qırmızı Qırmızı

0.6 0.59 -1.70% 0.7 0.8 14.3%

Xiyar
Tikanlı

Pomidor

Zirə

2.25 2.9 28.90% 1.5 1.45 -3.30%

Kələm
Qusar Çəhrayı

0.35 0.32 -8.60% 1.1 1.4 27.3%

Bibər 

Yaşıl 
Yerkökü

Yerli

1.00 1.00 0.0% 0.80 0.45 -43.8%

Acı 
Çuğundur 

Yerli

1.65 1.50 -9.1% 0.50 0.50 0.0%

Gül kələm
Yerli

Sarımsaq
Yerli

2.75 1.40 -49.1% 2.25 2.25 0.0%

Mənbə: Kənd Təsərrüfatı Nazirliyi (www.aqrarbazar.az) 

 	 Cari ilin yanvar ayında almanın, armudun, narın, korolyokun, mandarinin, 

portağalın, xurmanın, sarımsağın, pomidorun (“Çəhrayı”), kələmin, gül kələmin,  

yerkökünün və balqabağın topdansatış qiyməti keçən ilin müvafiq dövrünə 

nisbətən yüksək olub, digər kənd təsərrüfatı məhsullarının qiyməti isə aşağı olub 

və ya sabit qalıb (Cədvəl 5).

Cədvəl 5. Kənd təsərrüfatı məhsullarının 2020-ci ilin yanvar  ayındakı 
topdansatış qiymətinin ötən ilin müvafiq ayına nisbətən dəyişməsi (manatla)

Adı
Yanvar  

2019
Yanvar 
2020

Fərq Adı
Yanvar  

2019
Yanvar 
2020

Fərq

Meyvə

Alma 

Qızıl əhmədi
Armud

Krasavitsa

1.50 2.00 33.3% 1.95 2.15 10.3%

Simerenko
Üzüm

Kardinal

0.42 0.85 102.4% 3.00 2.00 -33.3%

Palmet

Nar 

Göyçay

0.37 0.90 143.2% 1.25 1.75 40.0%

Mandarin
Yerli Kürdəmir

1.35 1.50 11.1% 1.15 1.60 39.1%

Heyva
Yerli

Portağal
Yerli

1.40 1.15 -17.9% 1.05 1.10 4.8%

Korolyok
Yerli

Xurma
Yerli

0.60 1.00 66.7% 0.60 0.85 41.7%

Tərəvəz

Kartof 
Gədəbəy

Soğan 
Ağdam sarı

0.77 0.62 -19.5% 0.55 0.54 -1.8%

Çuğundur 
Yerli

Pomidor

Zirə

0.30 0.50 66.7% 1.90 1.45 -23.7%

Kələm 
Bərdə Bakı

0.20 0.35 75.0% 1.40 1.00 -28.6%

Gül kələm
Yerli Çəhrayı

1.20 1.40 16.7% 0.80 1.40 75.0%

Sarımsaq
Yerli

Yerkökü
Yerli

0.60 2.25 3.7 d. 0.39 0.45 15.4%

Balqabaq
Yerli

Turp
Yerli

0.40 0.42 5.0% 0.30 0.60 2 d.

Mənbə: Kənd Təsərrüfatı Nazirliyi (www.aqrarbazar.az)

Kənd təsərrüfatı
                    sahəsinə dövlət dəstəyi

 	 2020-ci ilin yanvar ayı ərzində “Aqrolizinq” ASC-nin xəttilə 5 fiziki və hüquqi 

şəxs 11 kənd təsərrüfatı texnikasını lizinq yolu ilə əldə edib. 

 	 Bu dövr ərzində Aqrar Kredit və İnkişaf Agentliyi tərəfindən isə 10 kənd 

təsərrüfatı texnikası 6 hüquqi və fiziki şəxsə satılıb (Cədvəl 6).

Cədvəl 6. Lizinqə verilmiş kənd təsərrüfatı texnikası (ədəd)

Texnikanın adı
Cəmi 2020-ci ilin yanvar ayı 

ərzində lizinqə verilib(2005 – 31.01.2020)

Cəmi 37760 21

Taxılyığan kombayn 1015 0

Pambıqyığan kombayn 222 0

Traktor 10846 4

Digər texnikalar 25677 17

Mənbə: Kənd Təsərrüfatı Nazirliyi 

 	 2020-ci ilin yanvar ayı ərzində Aqrar Kredit və İnkişaf Agentliyi tərəfindən 1 

sahibkarlıq subyektinə 9 baş cins damazlıq heyvan güzəştli şərtlərlə satılıb.

Xəbərlər

KƏND TƏSƏRRÜFATI MƏHSULLARI İSTEHSALININ
 SUBSİDİYALAŞDIRILMASI ÜZRƏ YENİ QAYDA QÜVVƏYƏ MİNDİ

2020-ci il yanvarın 1-dən “Kənd təsərrüfatı məhsulları istehsalının 

subsidiyalaşdırılması” Qaydası qüvvəyə minib. Azərbaycan Respublikası 

Prezidentinin 2019-cu il 27 iyun tarixli Fərmanı ilə təsdiq edilən yeni Qaydaya 

əsasən, aqrar subsidiyalar fermerlərə Elektron Kənd Təsərrüfatı İnformasiya 

Sistemi (EKTİS) vasitəsilə veriləcək.

Kənd təsərrüfatı sahəsinə dəstək tədbirləri ilə bağlı yeni mexanizm bu sahədə 

hesabatlılığın, şəffaflığın artmasına, büdcə vəsaitlərinin səmərəli istifadəsinin təmin 

edilməsinə, fermerlər üçün müraciətlərin sadələşdirilməsinə, elektronlaşdırılaraq 

asanlaşdırılması və əlçatan olmasına xidmət edir.

Yeni mexanizmin tətbiqi ilə bağlı Kənd Təsərrüfatı Nazirliyi bütün hazırlıq 

tədbirlərini başa çatdırıb. Elektron hökumət portalı www.mygov.az içərisində 

www.eagro.az portalı formalaşdırılıb və yanvarın əvvəlinə olan məlumata görə, 

portalda 450 000 fermer qeydiyyatdan keçib. Əkinçiliklə məşğul olan fermerlərin 

torpaq sənədləri və payızlıq əkinləri barədə məlumat Kənd Təsərrüfatı Nazirliyinin 

intensiv təlimlər keçmiş əməkdaşlarının dəstəyi ilə sistemə daxil edilib. Hazırda bu 

məlumatların monitorinqi aparılır. Monitorinqlər yekunlaşdıqdan sonra mərhələli 



9

olaraq subsidiyalar fermerlərin kartlarına köçürüləcək.

Yeni subsidiya qaydalarına əsasən, fermerlər 6 subsidiya növünü EKTİS üzərindən 

ala biləcəklər. Əkin, məhsul, toxum, heyvan, arı və barama subsidiyalarının EKTİS 

üzərindən verilməsi nəzərdə tutulur. İlk növbədə verilməsi nəzərdə tutulan əkin və 

heyvan subsidiyaları üzrə bölmələr www.eagro.az portalında Subsidiya İnformasiya 

Sistemində fermerin şəxsi kabinetində yerləşdirilib.

Bütün subsidiya növləri üzrə fermerlərə veriləcək vəsaitin məbləği artıq 

müəyyənləşdirilib. Elektron şəxsi kabinetində subsidiya üçün müraciət dolduran 

hər bir fermer ona düşəcək subsidiyanı müraciəti təsdiqləmədən əvvəl kabinetdəki 

kalkulyatorla hesablaya biləcək.

Elektron sistemə keçidin sürətlə təmin edilməsi və fermerlərə subsidiyaların 

vaxtında ödənilməsi üçün Aqrar Subsidiya Şurası 2020-ci ilin bitkilər və regionlara 

görə əkin, məhsul və toxum subsidiya əmsallarını, toxum və ting kvotalarını 2019-

cu ilin sentyabrında elan edib.

   Subsidiyaların verilməsinin təkmilləşdirilməsini nəzərdə tutan qərarın izahı

Azərbaycan Respublikası Prezidentinin müvafiq Fərmanı ilə verilmiş tapşırıqların 

icrasını isə Nazirlər Kabinetinin 518 nömrəli Qərarı təmin edir. Həmin Qərarla 

edilmiş dəyişikliklər subsidiyaların verilməsində sabitliyi, davamlılığı və sadəliyi 

nəzərdə tutur.

Belə ki, əvvəlki qaydaya əsasən, hər bir kənd təsərrüfatı məhsulu üçün ayrılıqda 

subsidiya verilirdi və hər bir subsidiya üçün zərurət yarandıqca birdəfəlik sərəncamlar 

imzalanırdı. Məsələn, bitkiçilik üzrə Sərəncam imzalanır və fermerə hər hektara görə 

təxminən 100 manat birdəfəlik subsidiya ödənilirdi. Eynilə, heyvandarlıq, arıçılıq 

və balıqçılıq təsərrüfatları üçün də ayrıca sərəncamlar imzalanırdı. Tütünçülük və 

pambıqçılıq isə ümumiyyətlə bu siyahıya aid deyildi.

İndi isə vahid qayda təsdiq edildikdən sonra 1) hər sahə üzrə ayrıca Sərəncam 

imzalanması ilə yanaşı, 2) vaxtaşırı yeni Sərəncam imzalanması zərurəti də aradan 

qalxır, 3) nəhayət, tütün və pambıqçılıq da bu siyahıya daxil edilir. Başqa sözlə, 

hər sahə üzrə ayrılıqda və hər dəfə təkrar sərəncamlar imzalanmasına ehtiyac 

qalmır. Nəticədə birdəfəlik olaraq bütün sahələri əhatə edən mexanizm qurulur, 

normayaratmada təkrarçılıq aradan qaldırılır və mütəmadi xarakterli vahid sistem 

yaradılır.

Qərara əsasən plastik kartların verilməsində də yeni, daha sabit və daha 

uzunmüddətli bir mexanizm formalaşdırılır.

İndiyədək subsidiyaların ödənildiyi üçillik plastik kartlar yalnız bitkiçilik, o 

cümlədən tütün və pambıq istehsalçılarına verilirdi. Heyvandarlıq sahəsində 

çalışanlar isə üçillik kartlarla təmin edilmirdilər. Yeni vahid Qayda bitkiçiliklə yanaşı, 

heyvandarlıqla məşğul olan fermerlərə də subsidiyaların ödənilməsi üçün üçillik 

plastik kartlarının verilməsini nəzərdə tutur. Bu heyvandarlıq sahəsində çalışanlara 

dövlət dəstəyinin sabitliyini və sadəliyini təmin edir.

Üçüncü mühüm məqam isə ondan ibarətdir ki, buna qədər fermerlər plastik kartları 

almaq üçün hər birinə ayrılıqda olmaqla Kənd Təsərrüfatı Nazirliyinə və Maliyyə 

Nazirliyinə, yəni iki instansiyaya müraciət edirdilər. İndi isə yalnız bir instansiyaya 

- Kənd Təsərrüfatı Nazirliyi yanında Aqrar Kredit və İnkişaf Agentliyinə müraciət 

edəcəklər. Nəticə etibarılə vaxta qənaət edilir, əlavə kargüzarlığa və xərclərə ehtiyac 

olmur.

Bu yeni vahid Qayda:

- pambıqçılıq, tütünçülük və heyvandarlıq sahəsində çalışanlara dövlət dəstəyinin 

mütəmadi mexanizmlərini yaradır;

- kənd təsərrüfatına dövlət dəstəyini gücləndirir;

- sabit və proqnozlaşdırılması asan olan dövlət dəstəyi mexanizmini formalaşdırır;

- subsidiya prosesində sənədləşməni sadələşdirir;

- fermerlər üçün 3 il müddətinə öz təsərrüfatları ilə bağlı aydın təsəvvür edilən 

biznesplan qurmaq imkanı yaradır;

- bütün bunlar kənd təsərrüfatı məhsullarının istehsalı sahəsində sərmayə riskini 

azaldır;

- dövlətin 3 il müddətində zəmanətli dəstəyi ilə əlavə investisiya cəlb edilməsi üçün 

əlverişli mühit formalaşdırır.

ƏKİN SUBSİDİYASININ MƏBLƏĞİ NECƏ 
MÜƏYYƏNLƏŞİR? - PROSEDUR

Elektron Kənd Təsərrüfatı İnformasiya Sisteminin (EKTİS) tətbiqi ilə bağlı proses 

davam edir. Hazırda fermerlərin sistemə daxil etdikləri torpaq sənədlərinin və 

payızlıq əkin məlumatlarının yoxlanılması aparılır.

Payızlıq əkinlərlə bağlı subsidiyaların 

verilməsi yoxlamaların tamamlanması 

ardıcıllığına uyğun olaraq mərhələli 

qaydada həyata keçiriləcək. Artıq ilkin 

sənəd qəbulundan sonra hesablanmış 

subsidiya məbləğləri barədə məlumatı 

ehtiva edən elektron bəyannamə-

ərizələr fermerlərin şəxsi kabinetlərinə 

göndərilib. Bununla bağlı fermerlərin 

mobil nömrələrinə müvafiq SMS 

göndərilib və onlar şəxsi kabinetə 

bildiriş göndərilməsi ilə bağlı məlumatlandırılıblar. Elektron bəyannamələr fermer 

tərəfindən 3 gün ərzində təsdiqlənmədiyi təqdirdə avtomatlaşdırılmış qaydada 

təsdiqlənəcək və yoxlama mərhələsinə yönləndiriləcək. Bu məlumatlarla razı 

olmayan fermer elektron kabineti vasitəsilə müraciət edə, yaxud Dövlət Aqrar 

İnkişaf Mərkəzlərinə (DAİM) gedib təklif və ya şikayətini təqdim edə bilər.

Yoxlamalar sənədlər əsas götürülməklə a) inteqrasiya vasitəsilə digər qurumlardan 

əldə edilən məlumatlarla uzlaşdırma, b) peyk yoxlaması, c) aidiyyəti orqanlara 

sorğuların göndərilməsi, d) yerində yoxlamalar vasitəsilə həyata keçiriləcək. 

Yoxlama nəticəsində yekun subsidiya məbləği dəqiqləşdirilmiş olacaq, fərqliliklər 

barədə fermerlərə bildirişlər göndəriləcək. Burada əhəmiyyətli olan doğru torpaq 

sənədinin təqdim edilməsi və həmin torpaq ərazisinə əkilən bitki hektarı və növü 

barədə doğru informasiyanın sistemə təqdim edilmiş olmasıdır. Kənarlaşmalar 

barədə qəbul edilən yeni Qaydaya uyğun tədbirlər görüləcək.

Çoxillik əkmələrlə bağlı edilən bəyanlara uyğun olaraq hesablamaların, yoxlamaların 

aparılması və optimal müddətdə ödənişlərin həyata keçirilməsi nəzərdə tutulur.

Azərbaycan Respublikası Prezidentinin 2019-cu il 27 iyun tarixli 759 nömrəli 

Fərmanına əsasən, bitkiçilik sahəsində subsidiyaların hesablanmasında istifadə 

olunan baza məbləği 200 (iki yüz) manat müəyyən edilib. Hər bir fermer üçün 

sənədlərini təqdim etdiyi torpaq sahələrində əkdiyi və bəyan etdiyi bitki növü üzrə 

baza məbləğinə əmsal tətbiq edilməklə əkin subsidiyası hesablanır.

Əkin subsidiyası veriləcək bitkilər üzrə əmsallar barədə artıq Aqrar Subsidiya 

Şurası tərəfindən qərar qəbul edilərək ictimaiyyətə elan edilib (http://akia.gov.az/

az/single/36). Fermerlər bu subsidiya məbləğini 2019-cu ildən onların istifadəsinə 

verilən kalkulyator (http://akia.gov.az/az/calc/) vasitəsilə öyrənə bilirlər.

Nəzərə alınmalıdır ki, pambıq, tütün, fındıq, çəltik, çay bitkilərinin istehsalı Aqrar 

Subsidiya Şurası tərəfindən müəyyən edilən rayonlar üzrə dəstəklənir. Burada 

məqsəd qeyd edilən bitkilərin yüksək məhsuldarlıq əldə edilən və ya edilə biləcək 

rayonlar üzrə istehsalının dəstəklənməsidir.

Əkin subsidiyası üzrə növbəti yenilik damcı suvarma sistemi ilə təmin olunmuş 

yeni intensiv meyvə bağlarına daha yüksək əmsalla (2-4 arası) dəstəyin müəyyən 

edilməsi və bu dəstəyin ilk 4-5 il ərzində davam etməsidir. Üzüm və intensiv meyvə 

bağları üzrə subsidiyalar 2019-cu ildən başlayaraq salınmış bağlara şamil ediləcək. 

Digər meyvə bağlarına görə əkin subsidiyası 1,2 əmsalı üzrə veriləcək. Subsidiya 

veriləcək digər meyvə bağlarında 1 hektara əkilmiş tinglərin minimum sayının 90 

ədəd olması şərti müəyyənləşib.

Əkin subsidiyası üzrə xidmətin reqlamenti ünvanında vətəndaşların diqqətinə 

təqdim edilib.

Heyvandarlıq sahəsində subsidiyalar da EKTİS-SİS vasitəsilə veriləcək

Fermerlər heyvandarlıq sahəsində də subsidiyaları Elektron Kənd Təsərrüfatı 

İnformasiya Sistemi- Subsidiya İnformasiya Sistemi (EKTİS-SİS) vasitəsilə alacaqlar.

Artıq bu ilin yanvar ayının 1-dən etibarən yerli heyvanların süni mayalandırılması 

nəticəsində doğulan hər bir sağlam buzova görə fermerlər subsidiya almaq 

üçün müvafiq məlumatları sistemə daxil etməli və subsidiya üçün müraciət 

etməlidirlər. Bunun üçün fermerlərə sistemdə onlara ən yaxın məsafədə fəaliyyət 

göstərən Süni Mayalanma Mütəxəssisi (SMM) barədə məlumatlar təqdim olunur. 

Fermer süni mayalanmasını istədiyi heyvanını və eyni zamanda süni mayalanma 

nəticəsində doğulan buzovu sistemdə qeydiyyatdan keçirir. Fermer heyvanı süni 

mayalandırmaq məqsədilə süni mayalandırma mütəxəssisi ilə əlaqə saxlayır, 

heyvanı barədə məlumatı verir, 

şərtlərdə şifahi razılaşma olduqda 

ünvanını bildirərək mayalanma 

üçün gəliş vaxtı dəqiqləşdirilir. Süni 

mayalandırma aparıldıqdan və 

buzov dünyaya gəldikdən, onun 

sağlamlığı barədə məlumatlar 

Aqrar Xidmətlər Agentliyinin 

baytar mütəxəssisləri tərəfindən 

sistemdə təsdiq edildikdən və 

müvafiq monitorinqlər həyata 

keçirildikdən sonra subsidiya məbləği Aqrar Kredit və İnkişaf Agentliyi tərəfindən 

fermerin hesabına köçürülür. Bu subsidiya növü üzrə xidmətin inzibati reqlamenti 

ünvanında təqdim edilib.

Qeyd edək ki, süni mayalanma mütəxəssisi olmaq, heyvanların keyfiyyətli 

toxumlarla süni mayalanmasını həyata keçirmək istəyən şəxslər dəstək üçün Kənd 

Təsərrüfatı Nazirliyinə müraciət edə bilərlər.

Növbəti aylarda bitkiçilik sahəsində toxumçu fermerlərə verilən toxum subsidiyası 

və heyvandarlıq sahəsində verilən digər subsidiya növləri (arı, barama) üzrə 

sahəvi fermerlər ilə aparılan iş və elektron xidmətin fəaliyyətə başlaması ilə bağlı 

ictimaiyyətə məlumat təqdim ediləcək.

Xatırladaq ki, heyvan subsidiyası yerli heyvanların süni mayalanması nəticəsində 

doğulan hər bir sağlam buzova görə 100 manat müəyyənləşdirilib.

Arı subsidiyası arıçılıqla məşğul olan fermerlərə saxladıqları hər arı ailəsinə görə 

hər təqvim ilində 10 manat məbləğində müəyyən edilir və 2023-cü ilədək verilir.

Bundan başqa, barama istehsalçısı olan fermerlərə istehsal edilib tədarükçüyə 

təhvil verilən yaş baramanın (əyrilən və karapaçax barama istisna olmaqla) hər 

kiloqramına görə 5 manat məbləğində barama subsidiyası verilir.

AQRAR TƏDQİQATLAR MƏRKƏZİNDƏ “SENSPA” LAYİHƏSİNİN
BAĞLANIŞ MƏRASİMİ KEÇİRİLDİ

Yanvarın 15-də Kənd Təsərrüfatı Nazirliyi tabeliyində Aqrar Tədqiqatlar 

Mərkəzində “SenSPa –otlaqların dayanıqlı idarəedilməsi” layihəsinin bağlanış 

mərasimi keçirilib. 

Layihə barədə tədqiqat işinin icraçısı olan “kartECO” şirkətinin direktoru Apostolos 

Karteris ümumi məlumat verib, layihənin həyata keçirilməsində göstərdiyi dəstəyə 

görə Azərbaycan Respublikasının Kənd Təsərrüfatı Nazirliyinə təşəkkür edib.

Sonra Aqrar Tədqiqatlar Mərkəzinin direktoru Firdovsi Fikrətzadə çıxış edib. 

Layihənin icraçılarına ilkin nəticəyə görə minnətdarlığını bildirən Fikrətzadə qarşıya 

qoyulan məqsədin, görülən işlərin önəmini vurğulayıb, qeyd edib ki, layihədən 

gözləntilər böyükdür.

Daha sonra Avropa İttifaqının Azərbaycandakı nümayəndəliyinin təmsilçisi Rayner 

Freunda söz verilib. O, tərəfdar kimi bu layihədə iştirak etdiklərinə görə təşəkkür 

edib, bildirib ki, layihə Avropa Kosmik Agentliyi tərəfindən maliyyələşdirilir.

R.Freund deyib ki, layihədə məqsəd otlaq sahələrindən daha səmərəli, o cümlədən 

elmi yanaşma çərçivəsində istifadə olunmasıdır.

Açılış nitqindən sonra layihənin təqdimatına keçilib. Təqdimatı “kartECO”nun 

əməkdaşı  Emmanuel Tsiros edib. O, məqsədlər, görülən işlər və əldə olunan 

nəticələr barədə danışıb. Vurğulayıb ki, layihədə əsas məqsəd otlaqlardan daha 

səmərəli, davamlı və dayanıqlı istifadəyə nail olunmasıdır. Bunun üçün peyk 

vasitəsilə otlaqların monitorinqi aparılır, nəticələr qruplaşdırılaraq təhlil edilir.

“SenSPa” haqqında, bu alətin xüsusiyyətləri, eləcə də tədqiqatın metodologiyası, 

qurulan model barədə geniş məlumat verən E.Tsiros deyib ki, Azərbaycanda pilot 

ərazilər kimi İsmayıllı və Şamaxı rayonları seçilib. Bu rayonlarda ümumilikdə 3685 

kv.km ərazi tədqiqata cəlb olunub, otlaqların vəziyyəti, yem istehsalı potensialı 

araşdırılıb.

E.Tsiros da tədqiqatlara dəstək üçün Azərbaycan tərəfinə minnətdarlığını bildirib, 

qeyd edib ki, layihənin icrasında Aqrar Tədqiqatlar Mərkəzinin bölmə rəhbəri Ərşad 

Yaşar da yaxından iştirak edib.

Layihənin nəticələrindən danışan natiq vurğulayıb ki, burada 3 əsas məsələ hədəf 

götürülüb: otlaqların dayanıqlı idarəsi, xərclərin azaldılması, BMT-nin İnkişaf 

Məqsədlərinə uyğunluq.

Məlum olub ki, layihənin 3-cü ayından artıq veb-portal fəaliyyət göstərir, görülən 

işlərlə bağlı təbliğat materialları çap olunub.

Sonra layihənin gedişini və məqsədlərini ehtiva edən qısa videoçarx nümayiş 

etdirilib.

Qeyd edək ki, layihənin yekunu ilə bağlı Aqrar Tədqiqatlar Mərkəzində yanvarın 

15-16-da iki seminar keçirilib. Seminarlarda layihənin daha detallı təqdimatı olub, 

geniş müzakirələr aparılıb.

NAZİR İNAM KƏRİMOV KƏND TƏSƏRRÜFATI NAZİRLƏRİNİN
12-ci BERLİN KONFRANSINDA İŞTİRAK EDİB

Bu il yanvarın 17-dən 26-dək Berlində təşkil olunan 85-ci Beynəlxalq Yaşıl Həftə 

Sərgisi çərçivəsində Kənd Təsərrüfatı Nazirlərinin 12-ci Berlin Konfransı və 

Ərzaq və Kənd Təsərrüfatı üzrə 12-ci Qlobal Forum keçirilib. Kənd Təsərrüfatı 

nazirlərinin görüş platforması olan konfrans mühüm beynəlxalq tədbirlərdən 

sayılır.

Kənd Təsərrüfatı Nazirlərinin Berlin Konfransına bu il 72 ölkədən nümayəndə 

qatılıb. Azərbaycanı beynəlxalq tədbirdə Kənd Təsərrüfatı naziri İnam Kərimov 

təmsil edib. Konfrans Ərzaq və Kənd Təsərrüfatı üzrə Qlobal Forumun “Hamı üçün 

ərzaq: təhlükəsiz, müxtəlif çeşidli, dayanıqlı ərzaq üçün ticarət et” şüarı altında 

keçirilib.

Konfransın yekun bəyannaməsində ticarətlə bağlı 4 mühüm qlobal problemin 

kollektiv şəkildə həllinə kömək göstərmək barədə çağırışlar öz əksini tapıb. 

Bu çağırışlar qlobal ərzaq təhlükəsizliyi üçün ticarət aparmaq, ticarəti kənd 

təsərrüfatının inkişafına yönəltmək, əhatəli, davamlı, təhlükəsiz dəyər zəncirləri 

yaratmaq, kənd təsərrüfatı məhsullarının ticarətində ədalətli qaydaları təmin 

etməkdən ibarətdir.

Kənd Təsərrüfatı nazirlərinin Yekun Bəyannamədə əks olunmuş ortaq mövqeyi 

aqrar siyasətə dair beynəlxalq diskussiyalar nəticəsində formalaşıb.

Qeyd edək ki, miqyasına görə dünyanın ən iri kənd təsərrüfatı sərgilərindən biri 

sayılan Beynəlxalq Yaşıl Həftə Sərgisi ilk dəfə 94 il bundan əvvəl -1926-cı ildə təşkil 

olunub. Azərbaycan bu sərgidə artıq 12-ci dəfədir təmsil olunur.

Azərbaycan şirkətləri sərgidə İqtisadiyyat Nazirliyinin dəstəyi, Azərbaycanda İxracın 

və İnvestisiyaların Təşviqi Fondunun (AZPROMO) təşkilatçılığı ilə iştirak edir.

Sərginin Azərbaycan üçün ayrılmış hissəsi 98 kvadratmetr olub. Burada 11 iştirakçı 

şirkət tərəfindən ziyarətçilərə 180 növdən artıq məhsul təqdim olunub. Azərbaycan 

stendinin açılışında Kənd Təsərrüfatı naziri İnam Kərimov, səfir Ramin Həsənov 

iştirak edib. Onlar Azərbaycan şirkətlərinin məhsulları ilə tanış olub, bir sıra görüşlər 

keçiriblər.

Bu il Beynəlxalq Yaşıl Həftə Sərgisinə dünyanın 70-dən çox ölkəsindən ümumilikdə 

1500 şirkət qatılıb.

Berlində aqrar sahədə Azərbaycan-Almaniya əməkdaşlığının 

genişləndirilməsi imkanları müzakirə olundu

Azərbaycan Respublikasının Kənd Təsərrüfatı naziri İnam Kərimov səfər çərçivəsində 

Almaniya Bundestaqının Ərzaq və Kənd Təsərrüfatı Komitəsinin sədri Alois Gerig 

ilə görüşüb. Görüşdə Azərbaycanda qeyri-neft sektorunun inkişafı barədə danışılıb, 

aqrar sahənin qeyri-neft sektorunun inkişafında prioritet sahə hesab olunduğu 

bildirilib. Bundestaqın komitə sədrinə bu istiqamətdə Azərbaycan Respublikasının 

Prezidenti İlham Əliyev tərəfindən həyata keçirilən islahatlar, kənd təsərrüfatının 

əsas inkişaf istiqamətləri, aqrar sahədə innovasiyaların, Elektron Kənd Təsərrüfatı 

İnformasiya Sisteminin tətbiqi, aqrar sektora dövlət dəstəyi barədə məlumat 

verilib. Nazir Azərbaycanda kənd təsərrüfatına dövlət dəstəyinin hər il daha da 

genişləndirildiyini vurğulayıb, aqrar sahənin inkişafı üçün əlverişli investisiya 

mühitinin yaradıldığını qeyd edib. Görüşdə Azərbaycan və Almaniyanın aqrar 

sahə üzrə ixtisaslaşmış ali təhsil müəssisələri və elmi-tədqiqat institutları arasında 

təcrübə mübadiləsinin vacibliyi vurğulanıb.

Alois Gerig bildirib ki, Azərbaycanda aqrar xidmətlərin elektronlaşdırılmasını yüksək 

qiymətləndirir. Bu prosesi təkmilləşdirmək üçün ölkəsinin texnologiya transferinə 

hazır olduğunu deyən komitə sədri aqrar təhsil sahəsində əməkdaşlığın vacib 

əhəmiyyət kəsb etdiyini deyib. O bildirib ki, azərbaycanlı gənclər Almaniyada təşkil 

olunan təlim proqramlarından geniş faydalana bilərlər.

Görüşdə Azərbaycanın Avropanın müxtəlif ölkələri ilə təhsil sahəsində mübadilə 

proqramlarında iştirakı barədə məlumat verilib, azərbaycanlı fermerlərin 

Almaniyaya səfər edərək müasir aqrar texnologiyalarla tanışlığı üçün imkanların 

yaradılmasının vacibliyi vurğulanıb. Tərəflər Azərbaycan-Almaniya Kənd Təsərrüfatı 

Forumunun keçirilməsi ətrafında da müzakirələr aparıblar.

Nazir İnam Kərimov səfər çərçivəsində Almaniya İqtisadiyyatının Şərq Komitəsinin 

icraçı direktoru Michael Harms ilə də görüşüb. Görüşdə Azərbaycan ilə Almaniya 

arasında kənd təsərrüfatı sahəsində əməkdaşlığın mövcud vəziyyəti və potensialı 

barədə fikir mübadiləsi aparılıb. Nazir Azərbaycan və Almaniya arasında müxtəlif 

sahələrdə əməkdaşlığın inkişaf etdiyini bildirib, kənd təsərrüfatı sahəsində 

qarşılıqlı əlaqələrin genişləndirilməsi üçün böyük potensial olduğunu vurğulayıb. 

Qeyd olunub ki, Azərbaycanda həyata keçirilən aqrar islahatlar, kənd təsərrüfatı 

fəaliyyətinin vergidən azad edilməsi, kənd təsərrüfatı texnikası və damazlıq heyvan 

satışı bazarının liberallaşdırılması xarici şirkətlər, o cümlədən Almaniyanın aqrar 

sahədə ixtisaslaşmış şirkətləri üçün geniş investisiya imkanları yaradır.

Bildirilib ki, Azərbaycanın kənd təsərrüfatı məhsullarının geniş ixrac potensialı 

var, hazırda aqrar sahənin inkişaf strategiyasında əsas prioritetlərdən birini aqrar 

emal sənayesinin müasirləşdirilməsi, yeni emal müəssisələrinin qurulması təşkil 

edir. Tərəflər kənd təsərrüfatı sahəsində Almaniya şirkətləri ilə ortaq müəssisələrin 

yaradılmasının mümkünlüyü, mövcud əməkdaşlıq imkanlarının dəyərləndirilməsi 

üçün qarşılıqlı səfərlərin həyata keçirilməsi ətrafında müzakirələr aparıblar.

Michael Harms Azərbaycanın kənd təsərrüfatı məhsullarının keyfiyyəti ilə tanış 

olduğunu və məhsullarımızı bəyəndiyini deyib. Almaniya şirkətlərinin Azərbaycanın 

kənd təsərrüfatı sektoruna investisiya yatırmaqda maraqlı olduğunu qeyd edən 

Michael Harms bildirib ki, keçirilməsi planlaşdırılan Azərbaycan-Almaniya Kənd 

Təsərrüfatı Forumu iki ölkə arasında mövcud əlaqələri və tərəfdaşlığı daha da 

möhkəmləndirəcək. Aqrar sektorun nümayəndələrinin qarşılıqlı səfərlərinin təşkili 

və təcrübə mübadiləsi aparılması təklifini müsbət dəyərləndirən Michael Harms 

bu istiqamətdə görüləcək işlərə tam dəstək verəcəklərini bildirib.

Nazir İnam Kərimov səfər çərçivəsində, həmçinin Almaniyanın İqtisadi Keçid yaşayan 

Ölkələrin Kənd Təsərrüfatının İnkişafı üzrə Leybnitz İnstitutunun direktoru Tomas 

Qlauben ilə görüşüb. Görüşdə kənd təsərrüfatının inkişafında aqrar tədqiqatların 

roluna toxunulub. Qeyd olunub ki, iqlim dəyişiklikləri fonunda yeni çağırışlara cavab 

vermək üçün kənd təsərrüfatına dair tədqiqatların aparılması vacibdir. Nazir Aqrar 

Tədqiqatlar Mərkəzinin fəaliyyəti barədə qarşı tərəfi məlumatlandırıb və bildirib 

ki, hazırda Mərkəz tərəfindən kənd təsərrüfatında mövcud trendlər, aqrodataların 

toplanması, təhlili və analizi həyata keçirilir. Qeyd olunub ki, mərkəzin əsas fəaliyyət 

istiqamətlərindən biri beynəlxalq təcrübənin öyrənilərək Azərbaycanda tətbiqi 

üçün modellərin hazırlanmasından ibarətdir. Bu məqsədlə ATM-in əməkdaşları 

beynəlxalq mübadilə proqramlarında iştirak edir, apardıqları tədqiqatların 

nəticələrini xarici tərəfdaşlarla bölüşürlər.

Tomas Qlauben Leybnitz İnstitutu tərəfindən Qafqaz və Mərkəzi Asiyada aqrar 

siyasət göstəriciləri, kənd təsərrüfatında ixracın artırılması, dəyər zəncirlərinin 

yaradılması istiqamətində araşdırmalar aparıldığını deyib və bu istiqamətdə 

Aqrar Tədqiqatlar Mərkəzi ilə əməkdaşlıq etməkdə maraqlı olduqlarını qeyd edib. 

Müzakirələr zamanı Leybnitz İnstitutu ilə Aqrar Tədqiqatlar Mərkəzi arasında 

əməkdaşlıq əlaqələrinin qurulmasına dair razılıq əldə olunub.

Naziri İnam Kərimov Berlində Belarus Respublikasının Ərzaq və Kənd Təsərrüfatı 

naziri Anatoli Xotko ilə görüşüb. Qeyd olunub ki, son illər kənd təsərrüfatı sahəsində 

Azərbaycan-Belarus əməkdaşlığı sürətlə inkişaf edir. İki ölkənin nazirlikləri arasında 

ötən il imzalanmış əməkdaşlıq sazişində müəyyən olunmuş istiqamətlər üzrə 

işlərin uğurla davam etdiyi vurğulanıb. Bildirilib ki, Azərbaycan və Belarus hər iki 

ölkədə istehsal və emal olunan kənd təsərrüfatı məhsullarının qarşılıqlı olaraq 

yeni bazarlara çıxışının müəyyən edilməsi və ixrac potensialının artırılması üçün 

birgə fəaliyyəti gücləndirib. Hazırda aqrar sektorda investisiyaların qarşılıqlı təşviqi 

və kənd təsərrüfatında investisiya tələb edən prioritet istiqamətlər üzrə birgə 

layihələrin həyata keçirilməsi imkanları araşdırılır.

İnam Kərimov və Anatoli Xotko qeyd ediblər ki, hazırda aqrar sahədə Azərbaycan-

Belarus əməkdaşlığı çoxtərəfli inkişaf etsə də, əlaqələri daha da inkişaf etdirmək 

üçün böyük potensial mövcuddur.

Görüşdə Azərbaycanın Belarusla kənd təsərrüfatı texnikalarının birgə istehsalı, 

heyvandarlıq, bitkiçilik, aqrar-sənaye komplekslərinin yaradılması istiqamətlərində 

qarşılıqlı əməkdaşlığın daha da genişləndirməsi barədə razılıq əldə edilib. Tərəflər 

bu məqsədlə birgə məsləhət və təlim proqramlarının, seminarların, konfransların 

təşkil edilməsi barədə də razılığa gəliblər. Qeyd olunub ki, iki ölkə arasında kənd 

təsərrüfatı sahəsində əməkdaşlığın genişləndirilməsi hər iki tərəf üçün qarşılıqlı 

maraq kəsb edir (AZƏRTAC).

“AZƏRBAYCAN EKTİS TƏCRÜBƏSİNİ DİGƏR ÖLKƏLƏRLƏ 
BÖLÜŞMƏLİDİR”

Kənd Təsərrüfatı naziri İnam Kərimov 
FAO-nun baş direktoru Qu Donqyu ilə görüşüb

Azərbaycanın Almaniyada səfərdə olan Kənd Təsərrüfatı naziri İnam Kərimov 

Qlobal Ərzaq və Kənd Təsərrüfatı üzrə Qlobal Forum çərçivəsində BMT-nin 

Ərzaq və Kənd Təsərrüfatı Təşkilatının (FAO) baş direktoru Qu Donqyu ilə 

görüşüb.

Nazir Azərbaycanla FAO arasında əməkdaşlıq əlaqələrinin yeni mərhələyə 

qədəm qoyduğunu bildirib. Onun sözlərinə görə, FAO ilə imzalanmış Tərəfdaşlıq 

Proqramında əksini tapan məsələlər uğurla həyata keçirilir: “Ölkəmizdə aqrar 

siyasətin prioritet istiqamətlərini ərzaq təhlükəsizliyinin, o cümlədən ölkə əhalisinin 

keyfiyyətli, sağlam ərzaq məhsulları ilə təmin olunması və kənd yerlərinin inkişafı 

təşkil edir. Bu hədəflər FAO-nun əsas fəaliyyət istiqamətləri və hədəfləri ilə üst-üstə 

düşür. FAO ilə uğurlu əməkdaşlıq modelinin qurulması BMT-nin Davamlı İnkişaf 

Məqsədlərinin icrasına da öz töhfəsini vermiş olur. Biz beynəlxalq təşkilatlarla 

əməkdaşlığa böyük önəm veririk, bu mənada FAO beynəlxalq sahədə əməkdaşlıq 

etdiyimiz ən mühüm tərəfdaşımızdır”.

İnam Kərimov hazırda Azərbaycanla FAO-nun əməkdaşlığı çərçivəsində 10-dək 

birgə layihənin həyata keçirildiyini, bu layihələrin toxumçuluq, heyvandarlıq, 

fitosanitar xidmətlər, ziyanvericilərə qarşı mübarizə sahələrini əhatə etdiyini 

vurğulayıb.

Nazir Azərbaycanda aqrar sahədə aparılan islahatlar, Elektron Kənd Təsərrüfatı 

İnformasiya Sisteminin (EKTİS) tətbiqi, aqrar xidmətlərin elektronlaşdırılması 

barədə məlumat verib. O bildirib ki, EKTİS-in tətbiqi ilə kənd təsərrüfatına dövlət 

dəstəyinin daha şəffaf, ünvanlı və operativ şəkildə çatdırılması təmin ediləcək. Yeni 

sistemin tətbiqinin əsas üstünlüklərindən biri vaxt itkisinin aradan qalxması və 

ölkə üzrə aparılmış əkin barədə məlumatların fermerlər üçün əlçatan olmasıdır.

FAO-nun baş direktoru Azərbaycanda EKTİS-in tətbiqi ilə bağlı prosesdən 

məlumatlı olduğunu bildirib və aqrar xidmətlərin tam elektronlaşmasını ciddi 

islahat adlandırıb. O qeyd edib ki, Azərbaycan aqrar xidmətləri elektronlaşdırmağa 

nail olmaqla ciddi uğura imza atıb və öz təcrübəsini digər ölkələrlə bölüşməlidir. 

FAO-nun dəstəyi ilə “Rəqəmsal Kənd Təsərrüfatının Transformasiyası Seminarı” 

adlı layihənin həyata keçirildiyini xatırladan Qu Donqyu bildirib ki, aqrar sahədə 

elektronlaşma kənd təsərrüfatı məhsullarını istehsal və məhsuldarlıq göstəricilərini 

yüksəltməyə, bazarlara çevik çıxış imkanları əldə etməyə, istismar xərclərini 

azaltmağa imkan verir. Artıq dünyada bütün sahələrdə yüksək texnologiyaların 

tətbiqinin genişləndiyini vurğulayan baş direktor qeyd edib ki, kənd təsərrüfatı da 

bu prosesdən kənarda qalmamalıdır. Bu baxımdan Azərbaycanın aqrar xidmətlərin 

elektronlaşdırılması istiqamətində atdığı addımları yüksək qiymətləndirən Qu 

Donqyu əmin olduğunu bildirib ki, prosesin uğurla başa çatdırılması ölkədə aqrar 

sahənin inkişafına ciddi təkan verəcək.

FAO-nun baş direktoru Azərbaycanla təşkilat arasında yüksək səviyyəli əlaqələrin 

qurulmasından məmnun olduğunu deyib. Qeyd edib ki, təmsil etdiyi təşkilat 

Azərbaycanla 1995-ci ildən əməkdaşlıq edir. Bu əməkdaşlıq çərçivəsində ötən illər 

ərzində 50-dən çox layihə həyata keçirilib. Qu Donqyu aqrar sahədə dayanıqlı, 

səmərəli və peşəkar mütəxəssis bazasının formalaşdırılmasına yönəlmiş layihələrin 

bundan sonra da dəstəklənəcəyini deyib.

Görüşdə Azərbaycanla FAO arasında imzalanmış Tərəfdaşlıq Sazişi çərçivəsində 

görülən işlər müzakirə olunub, Qlobal Ərzaq və Kənd Təsərrüfatı üzrə Qlobal Forum 

çərçivəsində müzakirə edilən məsələlərin həlli istiqamətində ikitərəfli və çoxtərəfli 

əməkdaşlıq modellərinin işlənməsi ətrafında fikir mübadiləsi aparılıb (AZƏRTAC).

“PAMBIQÇILIQ 2020: QARŞIDA DURAN VƏZİFƏLƏR”

- SAATLIDA RESPUBLİKA MÜŞAVİRƏSİ

Yanvarın 25-də Saatlı rayonunda Kənd Təsərrüfatı naziri İnam Kərimovun 

sədrliyi ilə “Pambıqçılıq 2020: qarşıda duran vəzifələr” mövzusunda Respublika 

Müşavirəsi keçirilib.

Saatlı Mədəniyyət Mərkəzində keçirilən müşavirədə Kənd Təsərrüfatı Nazirliyi 

Aparatının nümayəndələri, “Meliorasiya və Su Təsərrüfatı” ASC-nin rəhbər heyəti, 

rayon icra hakimiyyəti strukturunun məsul şəxsləri, nazirliyin tabeli qurumlarının, 

Dövlət Aqrar İnkişaf mərkəzlərinin rəhbərləri, Azərbaycan Pambıq İstehsalçıları 

Assosiasiyasının üzvləri, pambıqçılıqla məşğul olan 250-dən çox fermer, eləcə də 

pambıq emalı müəssisələrinin nümayəndələri iştirak ediblər.

Tədbiri giriş sözü ilə açan Saatlı rayon İcra Hakimiyyətinin başçısı Nazim İsmayılov 

qeyd edib ki, Azərbaycan Respublikasının Prezidenti cənab İlham Əliyevin 

tapşırığına əsasən Azərbaycanda pambıqçılığın inkişafı istiqamətində kompleks 

tədbirlər həyata keçirilir. İcra hakimiyyətinin başçısı Saatlının kənd təsərrüfatı 

istehsalı, o cümlədən pambıqçılıq sahəsində böyük potensiala və ənənəyə malik 

olduğunu qeyd edib, aqrar sahədə mövcud vəziyyət, əldə edilmiş nailiyyətlər 

barədə məlumat verib.

Kənd Təsərrüfatı naziri İnam Kərimov müşavirədə çıxış edərək qeyd edib ki, 

Azərbaycan Respublikasının Prezidenti cənab İlham Əliyev tərəfindən aqrar 

sahənin inkişafı prioritet istiqamət kimi elan edilib. Nazir bildirib ki, ardıcıl həyata 

keçirilən tədbirlər nəticəsində aqrar sahə özünün yeni inkişaf mərhələsinə qədəm 

qoyub və bu sahədə inkişaf tempi davam edir: “Cənab Prezident tərəfindən həyata 

keçirilən aqrar islahatlar kənd təsərrüfatının daha da inkişafını nəzərdə tutur və 

bu məqsədlə dövlət tərəfindən çox böyük dəstək tədbirləri həyata keçirilir. Həyata 

keçirilən dövlət dəstəyi nəticəsində son bir neçə ildə aqrar sektorda daim inkişaf 

tempi müşahidə edilir. Təsadüfi deyil ki, təkcə ötən il kənd təsərrüfatı məhsullarının 

ümumi istehsal həcmi əvvəlki illə müqayisədə 7,2 faiz, o cümlədən bitkiçilik 

məhsullarının istehsalı 11,7 faiz, heyvandarlıq məhsullarının istehsalı isə 3,5 faiz 

artıb”.

Aqrar sahənin ən mühüm istiqamətlərindən birinin pambıqçılıq sahəsi olduğunu 

deyən İnam Kərimov əlavə edib ki, bu sahə məşğulluğun təmin edilməsi, 

ixrac potensialının və fermerlərin gəlirlərinin artırılmasında vacib rol oynayır. 

Azərbaycanda pambıqçılığın zəngin tarixi ənənəyə və böyük potensiala malik 

olduğunu bildirən Kənd Təsərrüfatı naziri pambıqçılığın inkişaf etdirilməsi ilə bağlı 

cənab Prezident İlham Əliyevin qəbul etdiyi Dövlət Proqramının, qərarların, verdiyi 

tapşırıq və tövsiyələrin ölkəmizdə bu sahənin sürətli inkişafı üçün qısa müddətdə 

əlverişli şərait yaratdığını deyib: “Ötən ili pambıqçılıq sahəsində sürətli inkişaf 

ili hesab etmək olar. Ötən il pambıq əkilən sahələr 32,5 min hektar azalsa da, 

məhsuldarlıq 2018-ci ilə nisbətən 61 min ton daha çox olub. Ötən il pambıqçılıqda 

hər hektardan orta məhsuldarlıq 29,5 sentner təşkil edib ki, bu da 2018-ci illə 

müqayisədə hektardan 11,9 sentner artım deməkdir. Ölkə rəhbərliyi tərəfindən 

bizim qarşımızda qabaqcıl təcrübə və mütərəqqi texnologiyaların tətbiqi ilə 

məhsuldarlığın artırılmasına nail olmaqla bağlı mühüm vəzifələr qoyulub”.

Nazir çıxışında Azərbaycanda pambıqçılığın inkişafı istiqamətində görülən 

kompleks tədbirlərə toxunub, pambıqçılıq sahəsində istehsal olunmuş məhsula 

görə subsidiya siyasətinin tətbiqindən danışıb, fermerlərin gübrə, maşın və texnika 

ilə təminatı sahəsində irimiqyaslı tədbirlər görüldüyünü deyib.

İ.Kərimov 2019-cu ilin dekabrın 19-da Azərbaycan Respublikasının Prezidenti 

cənab İlham Əliyevin yanında pambıqçılıq mövsümünün yekunları və 2020-ci ildə 

görüləcək tədbirlər ilə bağlı keçirilən müşavirədə dövlət başçısı tərəfindən qarşıya 

mühüm vəzifələrin qoyulduğunu vurğulayıb.

Nazir pambıqçılığın inkişafı, hədəflər və perspektivlər, eləcə də kənd təsərrüfatının 

inkişafı istiqamətində görülən işlər, qarşıda duran vəzifələr barədə fermerləri 

məlumatlandırıb.

Müşavirədə pambıqçılığın inkişaf perspektivləri haqqında müzakirələr aparılıb, 

qabaqcıl fermerlərin və dövlətlərin təcrübələrinin,  eləcə də intensiv texnologiyaların 

tətbiqinin mühüm əhəmiyyət kəsb etdiyi vurğulanıb.

Fermerlərlə aktiv dialoq formatında keçirilən görüş üç saata yaxın davam edib. 

Müşavirə iştirakçıları “Azərbaycan Respublikasında pambıqçılığın inkişafına 

dair 2017-2022-ci illər üçün Dövlət 

Proqramı”nda qarşıya qoyulan 

vəzifələrin icrası barədə fikirlərini 

bölüşüblər. Görüşdə suvarma 

suyunun çatışmazlığı, mineral 

gübrələr, herbisidlər, dərmanlar 

və texnika təminatı, aqrar sahənin 

kreditləşdirilməsi ilə bağlı məsələlər 

ətrafında fikir mübadiləsi aparılıb. 

Fermerləri maraqlandıran suallar 

nazirliyin müvafiq struktur bölmələrinin rəhbərləri tərəfindən cavablandırılıb, 

səsləndirilən təkliflər qeydiyyata alınıb, qaldırılan məsələlərin həlli üçün müvafiq 

qurum və struktur bölmələrin rəhbərlərinə tapşırıqlar verilib.

Müzakirələrin sonunda bu formatda görüşlərin davam etdiriləcəyi, 

qaldırılan məsələlərin həlli istiqamətində görülən işlər barədə fermerlərin 

məlumatlandırılacağı bildirilib.

